
    Naxçıvan Muxtar Respublikası
İqtisadiyyat Nazirliyində 2018-2019-cu
illərin payız-qış mövsümünə hazırlıq
və qarşıda duran vəzifələrlə əlaqədar
kollegiya iclası keçirilib.
    İclası nazir Famil Seyidov açaraq
məruzə ilə çıxış edib. Bildirib ki,
avqustun 4-də 2018-2019-cu illərin
payız-qış mövsümünə hazırlıq və
qarşıda duran vəzifələrlə əlaqədar
keçirilmiş müşavirədə Nахçıvаn
Muхtаr Rеspublikаsı Ali Məclisinin
Sədri tərəfindən müvafiq icra haki-
miyyəti orqanlarına mühüm tapşı-
rıqlar verilib. İqtisadiyyat Nazirli-
yinin qarşısında isə mövsüm ərzində
tələbatdan artıq istehsal olunmuş
kənd təsərrüfatı məhsullarının so-
yuducu anbarlara tədarükünün təşkil
edilməsi, qəbul olunmuş meyvə-
 tərəvəzin saxlanılması üçün müvafiq
texnoloji şəraitin yaradılmasına
 nəzarətin artırılması kimi vəzifələr
qoyulub. 
    Qeyd olunub ki, payız-qış möv-
sümünə hazırlıqla əlaqədar meyvə -
tərəvəz məhsullarının tədarük оlun-
ması istiqamətində kənd inzibati
ərazi dairələri üzrə nümayəndələrlə
birgə sоyuducu anbarların və isti -
хana kоmplekslərinin sahibkarları
arasında maarifləndirmə işləri apa-
rılıb, mövsüm ərzində tələbatdan
artıq istehsal olunmuş məhsulların
anbarlara tədarük edilməsi məqsədilə
kütləvi informasiya vasitələrində
elanlar verilib, istehsalçı və təda-

rükçü sahibkarların fəaliy-
yətinin əlaqələndirilməsi tə-
min edilib. Dövlət maliyyə
dəstəyi və özəl investisiya
hesabına bu gün muxtar res-
publikamızda kənd təsərrü-
fatı məhsullarının saxlan-
ması üçün ümumi tutumu
14 min 245 ton olan 33 so-
yuducu anbar yaradılıb.

Muxtar respublika əhalisinin bu
məhsullara olan tələbatını yerli is-
tehsal hesabına təmin etmək məq-
sədilə Babək rayonunun Nehrəm
kəndində tutumu 2500 ton olan so-
yuducu anbarın qurulması davam
etdirilir.
    Diqqətə çatdırılıb ki, ötən dövr
ərzində muxtar respublika ərazisində
fəaliyyət göstərən meyvə-tərəvəz
məhsullarının saxlanması anbarla-
rına 3000 tonadək kənd təsərrüfatı
məhsulu, o cümlədən 2 min 934
ton kartof, 4,3 ton soğan, 14,2 ton
alma, 7,2 ton pomidor, 27 ton ərik,
0,2 ton sarımsaq və 13,4 ton kələm
məhsulu tədarük olunub. Naxçıvan
Muxtar Respublikası Nazirlər
 Kabinetinin müvafiq sərəncamına
əsasən Şahbuz və Sədərək rayon-
larında uzun müddət təyinatı üzrə
istifadə edilməyən soyuducu an-
barlar dövlət ehtiyacı üçün geri gö-
türülərək cari təmir  və avadanlıqlara
texniki baxış aparılıb və anbarların
tutumuna uyğun olaraq məhsul tə-
darükü başa çatdırılıb.
    Vurğulanıb ki, “İstehlak Malla-
rının Ekspertizası Mərkəzi” Məhdud
Məsuliyyətli Cəmiyyətinin labora-
toriyası tərəfindən sоyuducu anbar-
lara tədarük olunan və istixana kom-
plekslərində yetişdirilən məhsullar-
dan 35 halda orta nümunələr götürü -
lərək keyfiyyət göstəriciləri təhlil
edilib. 704 halda səyyar laboratoriya
yoxlamaları aparılıb və normativ-

texniki sənədlərin tələblərinə cavab
verdiyi müəyyənləşdirilib. 
    Nazir qeyd edib ki, əhalinin qış
aylarında tərəvəz məhsulları ilə
təmin olunması mühüm məsələlər-
dən biridir. Bu sahəyə göstərilən
diqqətin nəticəsində muxtar respub-
likada 129 min 162 kvadratmetr sa-
hədə tərəvəz məhsullarının yetişdi-
rilməsi üzrə ixtisaslaşdırılmış 22 is-
tixana təsərrüfatı fəaliyyət göstərir.
Cari ilin ötən dövrü ərzində  istixana
komplekslərində istehsal olunan 358
ton tərəvəz məhsulları istehlakçılara
təklif olunub.  Bundan əlavə, muxtar
rеspublikada fəaliyyət göstərən və
gündəlik istehsal gücü 442 ton olan
taxıl еmalı müəssisələrinə iyun-iyul
aylarında 4 min 410 ton taxıl tədarük
olunub. “Naxçıvan Buğda Məhsul-
ları” MMC-nin tаxıl аnbаrında isə
yerli tədarükdən əlavə 5 min 129
ton taxıl ehtiyatı mövcuddur.
    İstehlak olunan malların eksper-
tizasına toxunan iqtisadiyyat naziri
bildirib ki, “İstehlak Mallarının Eks-
pertizası Mərkəzi” Məhdud Məsu-
liyyətli Cəmiyyəti tərəfindən un və
un məhsullarının keyfiyyəti də daim
nəzarətdə saxlanılıb və bu müddət
ərzində 511 halda, о cümlədən 279
çörək, 181 halda unlu qənnadı məh-
sulları, 41 halda un, 5 halda buğda,
5 halda kəpək nümunəsi götürülərək
labоratоriya müayinələrindən ke -
çirilib. Eyni zamanda diqqətə çat-
dırılıb ki, muxtar respublikada ətlik
və yumurtalıq istiqamətində fəaliyyət
göstərən broyler quşçuluq təsərrü-
fatlarında cari ilin ötən dövrü ərzində
138 min 500 baş ətlik, 23 min 200
baş yumurtalıq istiqamətində quş
bəslənilib. Haliyədə anbarlarda 568,7
ton quş əti, 10 min 400 ədəd yumurta
məhsulu mövcuddur.
    Sonra məruzə ətrafında çıxışlar
dinlənilib. 

Øß ÃÐ
Doğma, canım-varlığım qədər
sevdiyim Azərbaycanım
mənim qibləgahımdır

Təsisçi: Naxçıvan Muxtar Respublikası Ali Məclisi və Nazirlər Kabineti

Gündəlik ictimai-siyasi qəzet

qapısı
Qəzet 1921-ci

ildən çıxır

    Naxçıvan Muxtar Respublikası
Rabitə və Yeni Texnologiyalar
Nazir liyində keçirilən kollegiya ic-
lasını nazir Rövşən Məmmədov
açaraq məruzə ilə çıxış edib. 
    Bildirilib ki, 2018-ci il
avqustun 4-də Naxçıvan
Muxtar Respublikası Ali
Məclisində payız-qış möv-
sümünə hazırlıqla bağlı ke-
çirilmiş müşavirədə Ali
Məclisin Sədri digər sahələrlə
yanaşı, Rabitə və Yeni Tex-
nologiyalar Nazirliyinə də
tapşırıqlar verib. Qarşıya qoyulan
tapşırıqların icrası ilə bağlı hazırda
nazirlik və onun tabeliyində olan
müəssisələr üzrə payız-qış mövsümü
ilə bağlı heç bir maneə yoxdur. Belə
ki, nazirliyin anbarında hazırda  140,8
kilometr uzunluğunda fiziki, 106,6
kilometr uzunluğunda fiber-optik
kabellər var. Bundan əlavə, anbarda
qəza halları üçün daim müxtəlif
 diametrli kabellərin hər birindən
2 kilometr olmaqla ehtiyat saxlanılır.
    Qeyd olunub ki, mövsümdən asılı
olmayaraq, istismar edilən bütün
elektron qurğuların ehtiyat hissələ-
rinin və blokların olmasına nəzarət
edilir. Ehtiyat tükənmədən əlavə his-
sələrin alınması təmin olunur. Eyni
zamanda avadanlıqların qorunması
haqqında muxtar respublika rəhbəri
tərəfindən verilən tapşırıqlar daim
diqqət mərkəzində saxlanılır. Bu
məqsədlə bütün mümkün imkanlar-
dan istifadə olunur. Belə ki, artıq
bir neçə ildir, birbaşa ümumi elektrik
şəbəkəsindən qidalanan avadanlıqlar
gərginliyin ani artıb-azalmasına həs-
sas olan gərginlik releləri ilə təchiz
edilib. Telefon kabellərinin abunə-
çilərə paylanma nöqtələrinə ildırım
və elektrikdən qoruma sistemi olan
abunəçi qutuları və paylama şkafları
qoyulur. Həmçinin muxtar respub-

likada həyata keçirilən geniş abadlıq
və quruculuq işlərinin tərkib hissəsi
olan kənd mərkəzlərinin tikilməsi
və ATS-lərin stabil elektrik və istilik

sistemi ilə təmin edilmiş müasir bi-
nalara köçürülməsi sayəsində son
illər avadanlıqların sıradan çıxmasının
qarşısı alınıb.
    Diqqətə çatdırılıb ki, hazırda
muxtar respublika üzrə mövcud 190
ATS-dən 18-i açıq havatipli, 152-si,
həmçinin 177 poçt məntəqəsindən
161-i yeni binalarda yerləşir. İstilik
sistemi olmayan iş yerləri isə qışda
standart elektrik qızdırıcıları ilə qız-
dırılır. Bütün generator və akku-
mulyatorlara mərkəzləşmiş qaydada
xidmət olunur. Rübdə bir dəfə baxış
keçirilir və lazımi texniki xidmət
göstərilir. Ötən ay Ordubad rayo-
nunda yeni nəsil telefon sistemi is-
tifadəyə verilib və əlavə 15 ədəd
NGN tipli yeni nəsil avtomat telefon
stansiyaları alınıb. Bununla əlaqədar
Ordubad, Şərur, Şahbuz və Babək
rayonları üzrə demontaj olunan
ATS-lərdən çıxarılan akkumulya-
torlar komplektləşdirilib. Bunun he-
sabına Culfa və Kəngərli rayonlarına
tələb olunan 44 komplekt əvəzinə
oktyabr ayının 25-dək enerjini az
saxlayan istismar müddəti ötmüş
21 komplekt akkumulyatorun yeniləri
ilə əvəz edilməsi nəzərdə tutulur. 
    Sonra məruzə ətrafında çıxışlar
olub.

    Muxtar respublikada hər il olduğu kimi, bu ildə taxıl zə-
milərinin biçilməsi diqqətdə saxlanılmış, bol məhsul yığımı
təmin edilmişdir. Belə ki, 2018-ci ilin məhsulu üçün 61 min
935 hektar sahədə əkin aparılmış, bunun da 32 min 483
hektarını və ya 52,4 faizini taxıl zəmiləri təşkil etmişdir.
Taxıl əkini sahələrinin 22 min 632 hektarında buğda, 9 min
851 hektarında isə arpa əkilmişdir. Əkin sahəsinin 4348
hektarı və yaxud 13,4 faizi Şərur, 10 min 526 hektarı və
yaxud 32,4 faizi Babək, 1678 hektarı və yaxud 5,2 faizi
 Ordubad, 6116 hektarı və yaxud 18,8 faizi Culfa, 4706
hektarı və yaxud 14,5 faizi Kəngərli, 1615 hektarı və yaxud
4,9 faizi Şahbuz, 2466 hektarı və yaxud 7,6 faizi Sədərək
rayonlarının, 1028 hektarı və yaxud 3,2 faizi isə Naxçıvan
şəhərinin payına düşmüşdür. 
    Cari ilin məhsul yığımı üçün 32 min 483 hektar taxıl sa-
həsindən 97 min 689 ton məhsul tədarük olunmuşdur ki, bu
da 2008-ci ilin göstəricisi ilə müqayisə olunduqda 15 min
125 ton və ya 18,3 faiz çoxdur. Yığılan məhsulun 68 min
714 tonu buğda, 28 min 975 tonu isə arpadır. Məhsuldarlıq
orta hesabla hər hektara 30,1 sentner olmuşdur.
    Əldə olunan məhsulun 13 min 861 tonu və ya 14,2 faizi
Şərur, 33 min 275 tonu və ya 34,1 faizi Babək, 4 min 747
tonu və ya 4,9 faizi Ordubad, 17 min 465 tonu və ya 17,9
faizi Culfa, 13 min 128 tonu və ya 13,4 faizi Kəngərli,
4 min 432 tonu və ya 4,5 faizi Şahbuz, 7 min 959 tonu və ya
8,1 faizi Sədərək rayonlarının, 2 min 822 tonu və ya 2,9

faizi isə Naxçıvan şəhərinin payına düşmüşdür.

Naxçıvan Muxtar Respublikasının şəhər və rayonları
üzrə taxıl yığımının bölgüsü

    Cari ilin taxıl biçinində 95 kombayn iştirak etmişdir ki,
onun da 80-i sahibkarlara, 15-i isə “Naxçıvan Aqrolizinq”
Açıq Səhmdar Cəmiyyətinə məxsus olmuşdur.
    Yığılan taxılın saxlanmasında mühüm əhəmiyyət kəsb
edən taxıl anbarlarının yaradılması istiqamətində də bir sıra
tədbirlər həyata keçirilmişdir. Belə ki, ötən dövrdə 27 min
ton taxılı uzun müddətə saxlamağa imkan verən taxıl
anbarının istifadəyə verilməsi muxtar respublikada taxıl eh-
tiyatının yaradılmasında əhəmiyyətli rol oynamışdır. 
    Muxtar respublikada məhsul istehsalçılarının texnika ilə
təmin olunması məqsədilə “Naxçıvan Aqrolizinq” Açıq
Səhmdar Cəmiyyətinin xətti ilə 245 ədədi 2018-ci ilin  yanvar-
iyul aylarında olmaqla, ümumilikdə, 2299 ədəd müxtəlif
adda kənd təsərrüfatı texnikası və avadanlığı alınaraq muxtar
respublikaya gətirilmişdir. Cari ilin yanvar-iyul aylarında
əvvəlki dövrdə gətirilənlərlə birlikdə müxtəlif adda 160 kənd
təsərrüfatı texnikası və avadanlığı lizinq yolu ilə məhsul is-
tehsalçılarına verilmiş, 45-i nağd yolla satılmışdır. 
    Əkinçiliyin inkişafında başlıca şərtlərdən olan məhsuldar

toxum sortlarının yetişdirilməsi, mütərəqqi metodlardan
istifadə məqsədilə ötən dövrdə Naxçıvan şəhərində toxumçuluq
təsərrüfatı üçün yeni kompleks inşa olunmuşdur. Əsas to-
xumçuluq bazası olacaq bu kompleksdə taxılla yanaşı, digər
bitki toxumlarının satışının da həyata keçirilməsi nəzərdə tu-
tulmuşdur. Kompleksə yeni kənd təsərrüfatı texnikaları və
toxumçuluq laboratoriyası avadanlıqları – 5 kombayn,
5 traktor, hər birinin tutumu 10 ton olan 4 yük maşını, 5 to-
xumsəpən, 5 filtrtəmizləyici, avtobus, hidravlik ekskavator,
yanacaq tankeri, toxumörtən, diskli kotan və dırmıqlar,
5 gübrəsəpən, 5 toxumtəmizləyən, 2 elevator, 80 tonluq
elektron tərəzi, eləcə də digər maşın və avadanlıqlar təqdim
olunmuşdur. Kompleksdə elektro-termostatik inkubator,
isitmə və qurutma sobası, mikroskop və digər avadanlıqlar
hesabına toxumçuluq laboratoriyasında yüksək məhsuldarlığa
malik xəstəliyə, ziyanvericilərə və yerli iqlim şəraitinə
dözümlü toxum sortlarının yetişdirilməsi, toxumların geno-
fonduna və seleksiyasına nəzarət istiqamətində işlər görül-
məkdədir. Bu istiqamətdə 2018-ci ilin məhsulu üçün təsər-
rüfatda 613 hektar sahədə taxıl əkini aparılmış və sahələrdən
bol məhsul yığılmışdır. Həmçinin “Kəhrəba” fermer təsər-
rüfatında cari ilin məhsulu üçün əkilən 18,6 hektarında taxıl
sahəsi olmaqla, ümumilikdə, 26,2 hektar sahədə yerli və
 rayonlaşdırılmış məhsuldar toxum sortlarından istifadə
edilmişdir. Yetişdirilən yerli toxum sortları muxtar respubli-
kanın torpaq mülkiyyətçilərinə və fermer təsərrüfatlarına
paylanacaqdır. Hazırda muxtar respublikada 5 toxumçuluq
təsərrüfatı fəaliyyət göstərir.
    Kənd təsərrüfatı sahəsinə, o cümlədən taxılçılığın inkişafına
göstərilən diqqət və qayğı, məhsul istehsalçılarına sərf etdikləri
yanacaq və motor yağlarına görə yardımların verilməsi, əkilən
hər hektara görə gübrə ayrılması, əkin sahələrinə görə güzəştli
kreditlərin verilməsi bundan sonra da məhsul istehsalçılarının
bu sahəyə marağını daha da artıracaqdır.

Naxçıvan Muxtar Respublikası 
Dövlət Statistika Komitəsinin mətbuat xidməti

Muxtar respublikada taxıl biçini başa çatmışdır

Payız-qış mövsümünə hazırlıqla bağlı görülən işlər və 
qarşıda duran vəzifələr müzakirə edilib

    Ulu öndər Heydər Əliyevin
rəhbər liyi ilə muxtar respublikada
bu istiqamətdə əsaslı islahatlara start
verilməsi ilə həmin çətinliklər aradan
qaldırılmağa başladı. Meliorasiya
və irriqasiya qurumlarının fəaliyyə-
tinin tənzimlənməsi, muxtar respub-
likada mövcud su mənbələrində tə-
mir-bərpa işlərinin aparılması, yeni
su mənbələrinin yaradılması başlıca
vəzifə olaraq qarşıya qoyuldu. Düz-
dür, o illərdə bu məsələlərin həlli
çoxlu vəsait tələb edirdi, görülən
hər bir iş çətinliklərlə başa gəlirdi.
Ancaq insan amilinə qayğı bu çə-
tinliklərin hamısının dəf edilməsində
mühüm rol oynadı. Həyata keçirilən
tədbirlərin öz bəhrələrini verməsi
isə göz qabağındadır. Muxtar res-
publikanın bütün rayonlarında nasos
stansiyalarının təzyiqli boru xətlərinin
təmir-bərpa edilməsi, suvarma kanal
və arxlarının lildən təmizlənməsi,
çay və selov yataqlarında torpaq
bəndlərin və lazım gəldikdə daş
bənd lərin quraşdırılması, mövcud
su anbarları və sututarların suvarma
suyu ilə doldurulması, magistral yol-
ların ətrafında salınmış yaşıllıq zo-
laqlarının suvarma suyu ilə təmin
olunması üçün suvarma boru xətlə-
rinin quraşdırılması bir neçə ildir
ki, bu sahədə yeni uğurlara yol açıb.
Əkin sahələrinin suvarma suyuna
olan tələbatını yaxşılaşdırmaq məq-
sədilə əlavə suvarma boru xətlərinin
çəkilməsi və mövcud xətlərdə  təmir-
bərpa işlərinin aparılması, suvarılan
əkin sahələrində şoranlaşmanın qar-
şısının alınması üçün mövcud
kollektor-drenaj şəbəkələrinin, eləcə
də istismarda olan, lakin işləməyən
qapalı drenajların lildən təmizlənməsi,
yeni drenajların qazılması, qrunt su-
larının səviyyəsinin aşağı salınması
üçün yeni qapalı drenajların, həm-
çinin əhalinin içməli suya olan tələ-
batını yaxşılaşdırmaq məqsədilə
əlavə içməli su xətlərinin tikintisi
və mövcud xətlərdə təmir-bərpa iş-
lərinin aparılması insanların bu qiy-
mətli sərvətdən istifadəsini tam təmin
edib. 

    Muxtar respublikamızın ən böyük
bölgələrindən biri olan Babək ra-
yonunda da həyata keçirilən belə
tədbirlər suvarma və içməli su prob-
lemini aradan qaldırıb. 2018-ci ilin
ötən 7 ayı ərzində də həmin tədbirlər
yüksək keyfiyyətlə davam etdirilib.
Rayon Meliorasiya və Su Təsərrüfatı
İdarəsindən aldığımız məlumata
görə, çay və selov yataqlarında me-
xaniki torpaq işləri icra olunaraq
18,4 kilometr bəndbərkitmə və sahil -
bərkitmə tədbirləri həyata keçirilib.
Suvarma arx və kanallarında da hə-
min işlər görülüb, 4,62 kilometr
suvarma kanalı və 50,3 kilometr
suvarma arxı lildən təmizlənib.
    Ehtiyac duyulan kollektorlarda
da təmir işləri aparılaraq işlək və-
ziyyətə gətirilib. Belə ki, 3,75 kilo -
metrdə lildən təmizləmə və təmir-
bərpa işləri görülüb, 1,41 kilometr
drenaj xətti lildən təmizlənib, 2,75
kilometr yeni drenaj xətti qazılıb.
Bütün bunlar isə 197,8 hektar sa-
hənin meliorativ vəziyyətinin yax-
şılaşmasına səbəb olub.
    Əhalinin içməli suya olan tələ-
batının ödənilməsini su təsərrüfatı
işçiləri diqqət mərkəzində saxlayırlar.
Bunun ifadəsidir ki, müxtəlif dia-
metrli plastik, çuqun, metal borularla
3,1 kilometr uzunluğunda içməli su
xətlərində təmir-bərpa işləri aparılıb,
2,4 kilometr yeni xətt quraşdırılıb.
    Rayonun su təsərrüfatı işçiləri
salınmış yaşıllıq zolaqlarının su ilə
təminatına da ciddi önəm verirlər.
Bunun ifadəsidir ki, magistral yol-
ların kənarlarında salınmış həmin
sahələri suvarma suyu ilə itkisiz
təmin etmək üçün müxtəlif diametrli
plastik borularla 4880 paqonometr
uzunluğunda yeni xətlər salınıb, is-
tismarda olan 9387 paqonometr
uzunluğunda xətlərdə, həmçinin na-
sos stansiyalarının təzyiqli boru
xətlərinin 7,52 kilometrində və xət-
lərin üzərindəki avadanlıqlarda bərpa
işləri aparılıb. Həmin xətlər üzərində
olan avadanlıqlar təmir edilib, eh-
tiyac duyulan yerlərdə yeni ava-
danlıqlar quraşdırılıb.

    Uzunoba gölünə sugətirən ka-
nalda 476 metr məsafədə də təmir-
bərpa işləri həyata keçirilib, beton
plitələrlə üzlənilib.
    Görülən tədbirlər hesabına 51
min 760 hektar suvarılan sahənin
36 min 935 hektarının öz axını ilə,
14 min 825 hektarının isə mexaniki
üsulla suvarma suyu ilə təchizatında
çətinliklər olmayıb.
    Cari ilin ötən dövrü ərzində ra-
yonda həyata keçirilən ən böyük
tədbirlərdən biri Şəkərabad kəndində
içməli su və kanalizasiya şəbəkəsinin
tikintisi olub, “Su Təchizatı və Ka-
nalizasiya İnvestisiya Proqramı
layihə-3” başa çatdırılıb. Yaşayış
məntəqəsinə müxtəlif diametrli bo-
rularla 16,4 kilometr içməli su xətti
çəkilib, 576 evə su verilərək sayğac
quraşdırılıb, sakinlər fasiləsiz və
keyfiyyətli içməli su ilə təmin olu-
nublar. Su şəbəkəsinin üzərində
3 yanğın hidrantı və 3 suboşaldıcı
qoyulub. Su Babək qəsəbəsinə gələn
ana xətdən götürülərək natrium hipo -
xloridlə dezinfeksiya olunur və daxili
supaylayıcı şəbəkəyə ötürülür. Şə-
kərabad kəndində müxtəlif diametrli
borularla 15,1 kilometr kanalizasiya
xətti də çəkilib, bütün mənzillər şə-
bəkəyə qoşulub. Aparılan tikinti
işləri Şəkərabad kəndini, həmçinin
hava limanını, yaxınlıqdakı hərbi
hissəni və müəssisələri də əhatə edir.
    Açılış mərasimində Naxçıvan
Muxtar Respublikası Ali Məclisinin
Sədri deyib: “Su və kanalizasiya
sistemləri təmizlik və sağlamlıq de-
məkdir. Bu gün Şəkərabad kən-
dində içməli su və kanalizasiya sis-
temlərinin istifadəyə verilməsi ilə
yaxınlıqdakı hərbi hissə və Naxçı-
van Beynəlxalq Hava Limanı da
daxil olmaqla, 5 minə yaxın insan
təmiz içməli su ilə təmin olunur,
gigiyenik qaydalar qorunur. Bütün
bunlar isə Şəkərabad kəndində in-
sanların rahat yaşayışına və sağ-
lamlıqlarının qorunmasına hesab-
lanmış tədbirlərdir. Bu işlər o ölkədə
həyata keçirilir ki, həmin ölkədə
sabitlik, inkişaf və dövlət-xalq birliyi
vardır. Ölkəmizdə həyata keçirilən
düzgün siyasi xətt, mövcud sabitlik
və iqtisadi inkişaf yaşayış məntə-
qələrində bu layihələrin uğurla hə-
yata keçirilməsinə imkan verir”. 
    Göründüyü kimi, muxtar res-
publikanın ən böyük bölgələrindən
biri olan Babək rayonunda əhalinin
suvarma və içməli suya olan tələ-
batının ödənilməsi istiqamətində
həyata keçirilən məqsədyönlü təd-
birlər diqqət mərkəzində saxlanılır.
Bu isə əhalinin rastlaşdığı çətinlik-
lərin aradan qaldırılmasını təmin
edir, onların rahat yaşamasına stimul
verir. Bu da babəklilər tərəfindən
onlara göstərilən qayğı kimi yüksək
dəyərləndirilir.

- Muxtar MƏMMƏDOV

İnsanların rahat yaşayışına hesablanmış tədbirlər davam etdirilir     Şahbuz Rayon İcra Hakimiyyə-
tində Naxçıvan Muxtar Respubli-
kası Dövlət Baş Sığorta Agentliyi
ilə birgə rayonda sığorta işinin təş-
kili və qarşıda duran vəzifələr ba-
rədə tədbir keçirilib. 

    Şahbuz Rayon İcra Haki-
miyyətinin başçısı Rəfael Ba-
bayev tədbiri açaraq sığorta fəa-
liyyətinin əhəmiyyətindən da-
nışıb. Naxçıvan Muxtar Res-
publikası Dövlət Baş Sığorta
Agentliyinin baş direktoru Hik-
mət Əsgərov çıxış edərək sığorta
fəaliyyətinin muxtar respublikamızın
sosial-iqtisadi inkişafındakı rolundan
bəhs edib. Baş direktor vurğulayıb
ki, muxtar respublikamızda sığorta
işinin təkmilləşdirilməsi və müasir
tələblərə uyğun şəkildə genişləndi-
rilməsində 30 noyabr 2011-ci il ta-
rixdə Naxçıvan Muxtar Respublikası
Ali Məclisində “Muxtar respublikada
sığorta fəaliyyəti və qarşıda duran
vəzifələr barədə” keçirilən müşavi-
rənin xüsusi əhəmiyyəti vardır. Bil-
dirilib ki, sığorta münasibətlərinin
tənzimlənməsi və müasir tələblərə
uyğun şəkildə təkmilləşdirilməsi
daim dövlətin diqqət mərkəzindədir. 
    Qeyd olunub ki, sığorta müxtəlif
gözlənilməz hadisələr nəticəsində
dəymiş maddi zərərlərin əvəzinin
ödənilməsinə xidmət edir. Tədbir
iştirakçılarının diqqətinə çatdırılıb
ki, vətəndaşlar vaxtında öz daşınmaz
əmlakını, avtonəqliyyat vasitələrini,
mülki məsuliyyətini icbari qaydada
sığortalamaqla baş verən gözlənilməz
hadisələrdən dəymiş maddi zərərlərin
ödənilməsinə təminat alırlar. 
    Bildirilib ki, ötən müddətdə Şah-
buz rayonunda da bu istiqamətdə
müəyyən işlər görülüb. Belə ki,
rayon üzrə cari ilin ilk 7 ayı ərzində,
ümumilikdə, 1552 ədəd sığorta mü-
qaviləsi bağlanılıb.
    Çıxışda rayonda daşınmaz əmla -
kın, həmçinin avtonəqliyyat vasitəsi

sahiblərinin mülki məsuliyyətinin
icbari sığortaları, ev əmlakı, fərdi
qəza sığortaları və digər sığorta növ-
ləri üzrə mövcud vəziyyət təhlil olu-
nub. Qeyd edilib ki, rayonda hələ
də daşınmaz əmlakın, daşınmaz

əmla kın istismarı ilə bağlı mülki
məsuliyyətin, avtonəqliyyat vasitəsi
sahiblərinin mülki məsuliyyətinin
icbari sığortaları üzrə sığorta olun-
mayan hüquqi və fiziki şəxslər qal-
maqdadır. Bununla əlaqədar vurğu-
lanıb ki, ölkəmizdə qüvvədəki qa-
nuna əsasən icbari qaydada sığorta
edilməli olan hər bir obyektin sı-
ğortası təmin olunmalıdır. 
    Tədbirdə könüllü sığortaların, o
cümlədən kənd təsərrüfatı sığortasının
da əhəmiyyətinə toxunulub. Qeyd
olunub ki, Şahbuz rayonunda bu sa-
hədə fermer və torpaq mülkiyyətçi-
ləri, kənd təsərrüfatı texnikaları sa-
hibləri ilə aparılan maarifləndirmə
işləri genişləndirilməlidir.  Bütün bu
sığorta növlərinin inkişafı, son nəti-
cədə, vətəndaşların yaşayış səviy-
yəsinin yüksəldilməsinə xidmət edir. 
    Sonra tədbirdə Şahbuz Rayon
Dövlət Yanğın Təhlükəsizliyi Şöbə-
sinin rəisi, daxili xidmət polkovnik -
leytenantı Razim Vəliyev, Şahbuz
Rayon Polis Şöbəsinin Təşkilat-
 inspeksiya, uçot-qeydiyyat və
statistika işləri üzrə qrupun baş ins-
pektoru, polis baş leytenantı Əhməd
Məmmədov görülən işlərin vəziyyəti
barədə çıxış ediblər.   
    Tədbirdə aidiyyəti orqanlara
sığorta işinin genişləndirilməsi üçün
müvafiq tapşırıqlar verilib. 

- Əli CABBAROV

Şahbuz rayonunda sığorta fəaliyyətinin
təşkili müzakirə olunub

    Həyat üçün ən qiymətli sərvət olan suya tələbatın ödənilməsi istiqa-
mətində muxtar respublikamızda həyata keçirilən kompleks quruculuq
tədbirləri qədim diyarımızda geniş vüsət almış tikinti işlərinin tərkibində
xüsusi çəkiyə malikdir. Bu barədə danışarkən ötən əsrin sonlarında,
XXI əsrin əvvəllərində yaşadığımız həqiqətləri xatırlamamaq olmur.
Mövcud su təsərrüfatının dağılması məhsuldar torpaq sahələrinin boş
qalması və dükan-bazarlarımızda ən zəruri ərzaq məhsullarının tapılma -
ması ilə nəticələndi, içməli su problemi yarandı. 

    Cari ilin iyul ayında mövcud
potensialdan səmərəli istifadə edil-
məklə muxtar respublika iqtisadiy-
yatının dinamik inkişafına nail olun-
muş, 28 istehsal sahəsinin yaradıl-
ması başa çatdırılmış, 277 iş yeri
açılmışdır.
    25 layihənin maliyyələşdirilmə-
sinə güzəştli şərtlərlə 5 milyon 773
min manatdan artıq maliyyə dəstəyi
göstərilmişdir. Dахili bаzаrın qо-
runmаsı, аntiinflyаsiyа tədbirlərinin
gücləndirilməsi məqsədilə istehsal
müəssisələri, ticarət və xidmət ob-
yektlərində qiymət və keyfiyyətə
nəzarət diqqətdə saxlanılmış, 54
səyyar və 178 halda mal nümunəsi
laboratoriya analizindən keçirilmiş,
keyfiyyət göstəriciləri təhlil edil-
mişdir. Həmçinin kənd təsərrüfаtı

və yerli istehsal məhsullаrının satışı
yarmarkaları təşkil olunmuş, soyu-
ducu anbarlara 3 min tonadək
meyvə -tərəvəz məhsulları, taxıl
еmalı müəssisələrinə 4 min tondan
artıq taxıl tədarük edilmişdir. 
    Naxçıvan Biznes Mərkəzi tə-
rəfindən muxtar respublikada xalq
yaradıcılığı sahələrinin inkişafı,
sənətkarların fəaliyyətinin stimul-
laşdırılması və iş şəraitinin yax-
şılaşdırılması istiqamətində təd-
birlər davam etdirilmiş, 17 adda
əl işinin satışı həyata keçirilmiş,
Cəlilkənd buzxanasında xalça -
toxuma, misgərlik və rəssamlıq
sahələri yaradılmışdır. 

Naxçıvan Muxtar Respublikası 
İqtisadiyyat Nazirliyinin

mətbuat xidməti

Ötən ay 28 istehsal sahəsi yaradılıb

     Naxçıvan Muxtar Respublikası
Dövlət Miqrasiya Xidməti tərəfindən
iyul ayında muxtar respublikada olma
və yaşama qaydalarına əməl etmədən
yaşayan, habelə qanunsuz əmək fəa-
liyyəti ilə məşğul olan 24 əcnəbi aş-
karlanıb. Onlardan 16-sı barəsində
cərimə inzibati tənbeh növü, biri ba-
rəsində Azərbaycan Respublikası
ərazisini 48 saat ərzində tərk etmə,
yeddisi barəsində isə inzibati qaydada
ölkə hüdudlarından kənara çıxarılma
qərarı qəbul edilib.
    Ümumilikdə, ay ərzində Dövlət
Miqrasiya Xidmətinə əcnəbilər və
vətəndaşlığı olmayan şəxslər, habelə
Azərbaycan Respublikası vətəndaş-
ları tərəfindən 1633 müraciət daxil
olub. Bu müraciətlərdən 108-i əc-
nəbilərə və vətəndaşlığı olmayan
şəxslərə müvəqqəti yaşamaq üçün

icazənin, əmək fəaliyyətinin həyata
keçirilməsi üçün iş icazəsinin ve-
rilməsi, eləcə də vətəndaşlıq məsələ -
ləri ilə bağlıdır. Müraciətlərin hər
biri ayrı-ayrılıqda Azərbaycan Res-
publikası qanunvericiliyinin tələb-
lərinə uyğun olaraq araşdırılıb və
müvafiq qərarlar qəbul edilib. 
    Ötən ay olduğu yer üzrə qey-
diyyatla bağlı 1525 müraciət qeydə
alınaraq icrası təmin olunub. Həmin
müraciətlərdən 517-si elektron xid-
mətlər portalı və elektron poçt üzə-
rindən qəbul edilib.
    Hazırda Dövlət Miqrasiya Xid-
məti tərəfindən fəaliyyət istiqamət-
lərinə uyğun olaraq ardıcıl maarif-
ləndirmə tədbirləri davam etdirilir.

Naxçıvan Muxtar Respublikası
Dövlət Miqrasiya Xidmətinin 

mətbuat xidməti

Miqrasiya proseslərinə dövlət nəzarəti
gücləndirilib

    Ordubad rayonunun Sabirkən-
dində arıçılıq təsərrüfatlarının sa-
hibkarları ilə görüş keçirilib. Tədbiri
Ordubad Rayon İcra Hakimiyyəti
aparatının Sosial-iqtisadi inkişafın
təhlili və proqnozlaşdırılması şö-
bəsinin müdir müavini Zamiq Ba-
bayev açıb. Naxçıvan Muxtar Res-
publikası Kənd Təsərrüfatı Nazir-
liyinin şöbə müdiri Əyyub Abdul-
layev, İqtisadiyyat Nazirliyinin
əməkdaşı İsa Novruzov, Ekologiya
və Təbii Sərvətlər Nazirliyinin sektor
müdiri Hicran Abışov, “Naxçıvan
Muxtar Respublikası Arıçıları”
İctimai Birliyinin sədri Vaqif Məm-
mədov, Dövlət Baytarlıq Xidmətinin
aparıcı məsləhətçisi Hüseyn Məm-
mədov, Naxçıvan Antiinhisar və İs-
tehlak Bazarına Nəzarət Dövlət
Agentliyinin əməkdaşı Süleyman
Rüstəmov, Naxçıvan Dövlət Uni-
versitetinin dosenti Mirmahmud
Seyidli muxtar respublikada arıçı-
lığın inkişafı ilə bağlı mövzularla
çıxış ediblər. 
    Qeyd olunub ki, muxtar respub-

likada qədim və çox əhəmiyyətli
təsərrüfat sahəsi olan arıçılığa gös-
tərilən dövlət qayğısı öz bəhrəsini
verib. Son illər ərzində arıçılıqla
məşğul olan 102 sahibkarlıq sub-
yektinə 727 min manat həcmində
kredit verilib, balın emalı və qab-
laşdırılması ilə məşğul olan 5 is-
tehsal müəssisəsi yaradılıb. Naxçı-
vanda arıçılığın inkişafı sahəsində
görülən tədbirlərin nəticəsidir ki,
əgər 2000-ci ildə arı ailələrinin sayı
12 min idisə, 2017-ci ildə bu rəqəm
71 min 66 olub.
    Bu gün muxtar respublikada
4800-dən çox sahibkar arıçılıqla
məşğuldur. 2017-ci ildə muxtar

respublikada 1424 ton bal istehsal
edilib. “2017-2022-ci illərdə Nax-
çıvan Muxtar Respublikasında arı-
çılığın inkişafı üzrə Dövlət Pro -
qramı” isə yerli və ənənəvi arı cins -
lərinin yetişdirilməsinə, arı ailələ-
rindən yüksək məhsul götürülmə-
sinə, xəstə liklərə qarşı vaxtında
mübarizə aparılmasına, arıçıların
dövlət maliyyə resurslarına çıxış
imkanlarının genişləndirilməsinə,
arıçılıq məhsullarının ixracına, ana
təbiətin yenidən etibarlı qorunma-
sına şərait yaradıb.
    Vurğulanıb ki, muxtar respub-
likamızda arıçılıqla 4070-dən çox
sahibkar məşğul olur ki, onlardan
549 sahibkarın 20 ailədən 250
ailəyə qədər arı ailəsi vardır. 
    Tədbirdə sahibkarları maraqlan-
dıran suallar cavablandırılıb, onlara
arıçılığa aid yaddaş kitabçaları təq-
dim edilib. 

Abbas SEYİD  

Arıçılıq təsərrüfatlarının sahibkarları ilə 
görüş

    “Təhsil millətin gələcəyidir”, – deyən
ümummilli lider Heydər Əliyevin siyasi
xətti ölkəmizdə, eləcə də muxtar respubli-
kamızda uğurla davam etdirilir. Məhz bunun
nəticəsidir ki, bu gün diyarımızın bölgələrinə
yolumuz düşəndə ilk diqqətimizi çəkən müa-
sir məktəb binaları olur. Burada şagird və
müəllimlərin istifadəsində olan geniş, işıqlı
sinif və elektron lövhəli otaqlar, laboratori-
yalar, fənn kabinələri, kompüter sinifləri,
müasir idman zalları təhsilin ən yüksək sə-
viyyədə təşkilinə imkan verir. Muxtar res-
publikanın ucqar sərhəd yaşayış məntəqə-
lərində, ən kiçik kəndlərdə belə, tikilən
müasir tipli məktəb binaları təhsilin inkişafına
göstərilən böyük diqqət və qayğının nümu-
nəsidir. Nəticədə, ali və orta ixtisas mək-
təblərinə qəbul imtahanlarındakı göstəricilər
ildən-ilə daha da yüksəlir, məzunlarımızın
səsi ölkəmizlə yanaşı, dünyanın bir çox ali
təhsil ocaqlarından, elmi-tədqiqat institut-
larından gəlir. Bütün bunları muxtar res-
publikanın ən böyük bölgəsi olan Şərur ra-
yonunun məzunlarının timsalında da aydın
görmək olar. 
    Ötən illərdə olduğu kimi, son tədris ilində
də rayonun tam orta məktəblərini bitirən
məzunlar uğurlu nəticələr əldə ediblər.
Onların 485 nəfəri, yaxud 83,62 faizi ali
məktəblərə qəbul imtahanlarında iştirak edib,
51-i 500-700 intervalında bal toplayıb. 
    Onlardan bir neçəsi ilə görüşdük, həm-
söhbət olduq. 
    Şənay Abbasova Şərur rayonunun Çərçi -
boğan kəndində anadan olub. Onun dedik-

lərindən: 
– Yaxşı təhsil alma-

ğımız üçün məktəbimizdə
hər cür şərait var. Mən
də digər məktəblilər kimi,
yaradılan bu şəraitdən
səmə rəli istifadə etdim.
Onu da bildirim ki, keçən

təhsil ilində də Şərur rayonu üzrə ən yüksək
balı həmkəndlim Elvin Ramazanov topla-
mışdı. Çox sevinirəm ki, mən də bu ənənəni
davam etdirib təhsil aldığım məktəbin adını
yüksəyə qaldırdım. Ali məktəblərə qəbul
imtahanlarının birinci turunda III ixtisas
qrupu üzrə 667, ikinci turda isə 673 bal top-

lamışam. Məktəb illərindən hüquqşünas ol-
mağı arzulamışam. Sevinirəm ki, arzuma
çatacağam. 
    Hər il Ali Məclisin Sədri yüksək bal top-
layan abituriyentlərlə görüşür. Səbirsizliklə
bu görüşü gözləyirəm.  Qəbul imtahanlarında
yüksək uğurlar qazanan bütün abituriyentlər
adından bizə daim qayğı göstərən dövlətimizə
minnətdaram. Çalışacağam ki, bu qayğıya
cavab olaraq təhsil alacağım ali məktəbdə
də nümunəvi tələbələrdən olum, təhsilimi
müvəffəqiyyətlə başa vurandan sonra müs-
təqil Azərbaycanın gənc hüquqşünası kimi
qanunçuluğun aliliyini qoruyum. 
    Lalə Ələsgərli isə Şərur şəhər 1 nömrəli
tam orta məktəbi bitirib.
Onunla da söhbətimiz ma-
raqlı oldu. Lalə dedi:
    – Ən böyük arzum
hüquq şünas olmaq idi.
Bu sənəti seçənlər, de-
mək olar ki, bütün hə-
yatlarını insanların hü-
quqlarının müdafiəsinə sərf edirlər. Bundan
yaxşı, bundan nəcib nə iş ola bilər? Doğ-
rudur, sənətlər, peşələr arasında fərq qoy-
maq, “bu yaxşıdır”, “bu pisdir” – deyə
onları ayırmaq heç də düzgün deyil. Hər
kəsə öz sevdiyi sənət yaxşıdır. Mən isə
lap uşaqlıqdan hüquqşünas sənətini sevirəm.
Hələ orta məktəb illərindən humanitar fən-
lərə marağım daha çox olub. Ali məktəbə
qəbul imtahanlarında 618 bal toplamışam.
Bu uğurların səbəbi dövlətimizin yaratdığı
şəraitdir. Onu da bildirim ki, sinfimizdə
16 məzundan 14-ü ali təhsil müəssisələrinə
qəbul üçün müəyyən olunan keçid balını
qazanıblar. 
    Orta məktəb illərində qazandığı biliklər
sayəsində ali məktəblərə keçirilən qəbul im-

tahanında 624 bal topla-
yan Rəhman Abdullayev
bundan sonra təhsilini
daha böyük uğurla davam
etdirməyi qarşısına məq-
səd qoyduğunu bildirir: 

– Naxçıvanda fəaliy-
yətə başlayan ilk təhsil

ocaqlarından biri olan Yengicə kənd tam
orta məktəbinin məzunuyam. Məktəbimizin

məzunları sırasında dövlət, elm və mədəniyyət
xadimləri, həkimlər, sənət adamları var.
Azərbaycan elminin görkəmli nümayəndələri
sayılan Asəf Nadirov, Həsən Şirəliyev, Yusif
Seyidov kimi alimlər bir vaxtlar orta təhsil-
lərini bu məktəbdə alıblar. Sosialist Əməyi
Qəhrəmanı Tamam Əliyeva da bu təhsil
ocağının məzunu olub. Mən çox sevinirəm
ki, orta təhsilimi belə ziyalılar yetirən bir
məktəbdə almışam.
    Bu gün muxtar respublikamızda gənclərin
yüksək səviyyədə təhsil alması üçün hər
cür şərait yaradılıb. Məzunu olduğum Yengicə
kənd tam orta məktəbi də onlardan biridir.
Mən də hər bir şagird kimi bu şəraitdən
bəhrələnmişəm. Orta məktəb illərindən bilik
yarışmalarında, fənn olimpiadalarında fəal
iştirak etmişəm, nəticələrim yüksək olub.
Seçəcəyim ixtisasa gəldikdə isə ən böyük
arzum həkim olmaqdır. Çünki qədim və hu-
manist həkimlik peşəsinin əsas məqsədi
insan sağlamlığını qorumaq, xəstəliklərin
qarşısını almaqdır. Onu da deyim ki, uşaq-
lıqdan hərbi formaya marağım olub və bu
maraq illər keçdikcə Vətən sevgisi ilə birlə-
şərək daha da böyüyüb. Və mən hərbi həkim
olub torpaqlarımızı qoruyan əsgər və zabit-
lərimizin sağlamlığı keşiyində dayanmağı
arzulamışam. Bu arzum reallaşacağı təqdirdə,
inanıram ki, mən dünyanın ən xoşbəxt in-
sanlarından biri olacağam. Seçdiyim sənətin
nə qədər məsuliyyətli bir peşə olduğunu
yaxşı dərk edirəm və bu yolda uğur qazanmaq
üçün əlimdən gələni əsirgəməyəcəm. Bu
yolu uğurla keçib biliyimlə, fəaliyyətimlə
xalqımıza xeyir verəcəyim günlər isə ən
xoşbəxt çağlarıma çevriləcək. Əminəm ki,
dövlət qayğısının əhatəsində böyüyən biz
gənclər gələcəkdə peşəkar kadr, yaxşı mü-
təxəssis kimi xalqımıza layiqincə xidmət
edəcəyik.

  Bəli, hər bir valideynin ən böyük arzu-
larından biri də övladının tələbə olması,
yüksək təhsil almasıdır. Bu gün qəbul im-
tahanlarında yüksək bal toplayan şərurlu
məzunlar da valideynlərinə bu sevinci
yaşatdılar. İnanırıq ki, həmin məzunlar
bundan sonra da təhsillərini uğurla davam
etdirəcək, yaxşı kadr kimi yetişəcəklər.  

- Ramiyyə ƏKBƏROVA

Hər bir millətin gələcəyi onun təhsilli,
savadlı övladları ilə bağlıdır

    Məlum olduğu kimi, Naxçıvan
Muxtar Respublikası Ali Məclisinin
Sədri “Qarabağlar Türbə Komplek-
sinin bərpası və tədqiq olunması
haqqında” 2016-cı il 4 iyul tarixdə
Sərəncam imzalayıb. Ötən dövrdə
bu türbə kompleksi elmi əsaslarla
bərpa olunub, 2018-ci il iyulun  
5-də isə istifadəyə verilib. 
     Kitabın birinci səhifəsində Nax-
çıvan Muxtar Respublikası Ali Məclisi
Sədrinin adıçəkilən sərəncamının
mətni yer alıb. Növbəti bölmədə
isə Qarabağlar kəndi və Qarabağlar
Türbə Kompleksi haqqında məlu-
matlar verilib. Qeyd olunub ki,
“Qarabağlar” adı Kəngərli tayfa
birləşmələrinə məxsus olub, “Kən-
gərlilərin böyük bir bölümü”, “Kən-
gərlilərin güclü, qüdrətli bir hissəsi”
mənasında işlənir və bu fikri yerli
faktlar da təsdiqləyir. Belə ki, Qa-
rabağlar kəndi və onun ətrafı tarixən
Kəngərli zonası, bu ərazidə yerləşən
kəndlər isə Kəngərli kəndləri adlanır.
Çünki Xok mahalında yaşayanların
əksəriyyəti azərbaycanlı, böyük his-
səsi isə Kəngərli tayfalarına mənsub
olub və tayfanın Qarabağlar qolu
eyniadlı kənddə məskunlaşıb. De-
məli, Qarabağlar kəndinin adı Qa-
rabağ tayfasının adından yaranmış-
dır. Qarabağlar qədim türk mənşəli

peçeneqlərin Qarabağ tayfasının
adını əks etdirir. Göstərilir ki, Kən-
gərli rayonunun Qarabağlar kəndi
Azərbaycanın ən qədim yaşayış
məskənlərindən biridir. Kəndin
 şimal-şərqində “Qalacıq” adlanan
ərazidə eramızdan əvvəl II minilliyə
və I minilliyin əvvəllərinə aid ya-
şayış yeri (sahəsi, təqribən, 40 hek-
tar) aşkar edilib. Burada tunc bəzək
əşyaları, boyalı qab qırıqları, iri
qaya parçalarından tikilmiş dördkünc
və ovalşəkilli bina qalıqları tapılıb.
Qarabağlar kəndi ən qədim yaşayış
məskənlərindən biri olmaqla, tari-
ximizin orta əsrlər dövründə Azər-
baycanın qədim şəhərlərindən birinə
çevrilib. Bu şəhər orta əsrlərdə bir
sıra görkəmli səyyah, tarixçi və
coğrafiyaşünasların diqqətini cəlb
edib. Orta əsrlərin bir çox məşhur
səyyahlarının əsərlərində buranın
gözəl iqlimi, əhalisi, tarixi abidələri
haqqında maraqlı məlumatlar vardır.
Nizaməddin Şami, İbrahim Əfəndi
Peçevi, Övliya Çələbi, Fəzlullah
Rəşidəddin, N.Xanıkov, Moryer,
İ.Şopen, İ.Tavernye kimi alim və
səyyahlar Qarabağlar haqqında çox
qiymətli məlumatlar veriblər.
    Qarabağlar Türbə Kompleksin-
dən bəhs edən yeni nəşrdə qeyd
olunur ki, bu abidə haqqında bir

çox tədqiqatçılar əhəmiyyətli fikir
və mülahizələr söyləyib, abidələrin
tarixi haqqında bir sıra dəqiqləşmələr
aparıblar. Türbədən, təxminən, 30
metr aralıda iki yüksək minarə ucalır
ki, bunların hündürlüyü 17 metrə
qədərdir. Minarələrin aşağı hissə-
lərində kvadratşəkilli bünövrə dü-
zəldilib. Onun səthində isə yaşıl
rəngli kaşı çəkilmiş kərpiclərdən
bəzəklər yaradılıb. Hər iki minarənin
içərisində dolama pilləkən vardır.
Bu minarələr Azərbaycan ərazisin-
dəki ən qədim kərpic minarələr-
dəndir. Baştağın özü isə təkcə yur-
dumuzun deyil, bütün İslam ölkə-
lərinin memarlığında qoşa minarəli
baştağların ilk örnəklərindəndir. Gə-
tirilən faktlardan və digər mənbə-
lərdəki məlumatlardan aydın olur
ki, Qarabağlar türbəsi Elxanilər sü-
laləsindən olan yeddinci vəliəhd
Sultan Əhmədin anası Cahan Qudi
xatının əmri ilə tikilib. Mənbələrdə
adı Quti, Qudi, Qutuy xatın şəklində
anılan Qudi xatın, tarixçi Fəzlullah
Rəşidəddinin yazdığına görə, “Çox
ağıllı və bacarıqlı olub, sarayda
yüksək mövqe tuturdu”. Qudi xatın
oğlu Sultan Əhmədin hakimiyyəti
dövründə, 1282-1284-cü illər ara-
sında dövlətin idarəsində yaxından
iştirak etmişdi. O, böyük hörmət
və nüfuzunu sonralar da saxlamışdı. 
    Kitabda o da qeyd olunur ki,
Qarabağlar türbəsi ikihissəlidir: sər-
dabə və yerüstü xatirə abidəsi. Bu
abidədə qülləvarı türbənin əsas xü-
susiyyətləri əks olunmuşdur. Daş
kürsülük üzərində dəstə şəklində
birləşən 12 yarımsilindrik çıxıntı

onun yerüstü kompozisiyasını təşkil
edir. Bir-biri ilə birləşmiş on iki
yarımsilindrik çıxıntı divarın ümumi
həcmini azaltmaqla bərabər, eyni
zamanda türbəyə bir qala görkəmi
də verir. Türbənin kompozisiya xü-
susiyyəti dörd baştağlı olmasıdır.
Dörd coğrafi səmtə cəhətlənən giriş
yerləri türbəni dörd bərabər hissəyə
bölür. Binanın bütün səthlərinə xırda
şirli yaşıl kərpiclərdən çəkilmiş üz-
lük qırmızımtıl kərpic fon üzərində
onun səthini böyük kvadratlara bö-
lür. Çəpinə qoyulmuş belə kərpic-
lərdən isə romblar əmələ gəlmişdir.
Rombların hər birinin içərisində iri
yaşıl kərpiclərlə “Allahdan başqa
Allah yoxdur. Məhəmməd – Allahın
ona salavatı olsun – onun elçisidir!”
sözləri yazılmışdır. 
    Bundan əlavə, yeni nəşrdə Qara -
bağlar kəndinin ərazisində qədim
dövrdən memarlıq abidələrinin möv-
cud olması barədə də ətraflı məlumat
verilir. Araşdırmalar Eneolit döv-
ründə Qarabağlar üçün dairəvi for-
malı arxitektura xarakterik olub.
Eramızdan əvvəl III minillikdən
başlayaraq Qarabağlar kəndində qa-
latipli yaşayış məskənləri formalaşıb.
Bu yaşayış yerləri irihəcmli daş-
lardan inşa olunmuş müdafiə di-
varları ilə əhatələnmişdi. Hazırda
bu kəndin ərazisində “I Bəzəkli”,
“II Bəzəkli”, “Qalacıq”, “Qarabağlar
qalası”, “I Suzqunlar”, “II Suzqunlar
qalası” adı ilə qeydə alınan müdafiə
istehkamları mövcuddur. Müəyyən
olunub ki, Orta Tunc dövründən
başlayaraq Qarabağlar ərazisində
dördkünc formalı arxitektura geniş

yayılıb, yaşayış evləri dördkünc
formada inşa edilib. Bu abidələrin
tədqiqi Orta Tunc dövründən baş-
layaraq Qarabağlarda memarlıq sə-
nətinin yüksək inkişaf səviyyəsinə
çatdığını təsdiq edir.
     Sonda qeyd olunur ki, Naxçıvan
Muxtar Respublikası Ali Məclisi
 Sədrinin “Qarabağlar Türbə
Kom  pleksinin bərpası və tədqiq olun-
ması haqqında” 2016-cı il 4 iyul
tarixli Sərəncamına uyğun olaraq bu-
rada aparılan bərpa işləri zamanı tür-
bədə əks olunan qədim və orta əsr
memarlıq elementləri, habelə abidənin
memarlıq üslubu qorunub saxlanılıb.
    Kitabda akademik İsmayıl Ha-
cıyev, AMEA-nın müxbir üzvləri
Vəli Baxşəliyev, Fəxrəddin Səfərli
və Qadir Qədirzadənin, tarix üzrə
fəlsəfə doktoru Asəf Orucovun və
memarlıq üzrə fəlsəfə doktoru Qadir
Əliyevin müəllifi olduğu material-
larda Qarabağlar Türbə Kompleksi
və onun kitabələri, eləcə də me-
marlıq quruluşu, Qarabağlardakı
qədim yaşayış yerləri və digər et-
noqrafik materiallar haqqında mə-
lumatlar verilir. 
    Azərbaycan, rus və ingilis dillə-
rində verilmiş mətnlərlə yanaşı, ki-
tabda Qarabağlar Türbə Komplek-
sinin bərpadan əvvəl, bərpa zamanı
və bərpadan sonrakı görüntüləri də
təsvir olunub. Yeni nəşr Şərq mə-
dəniyyətinin incilərindən sayılan
Qarabağlar Türbəsi və bu qədim
yaşayış məskəni haqqında ətraflı
məlumatlar öyrənmək baxımından
qiymətli əsərdir.

- Səbuhi HƏSƏNOV

Qarabağlar Türbə Kompleksi ilə bağlı yeni elmi araşdırmalar mənbəyi

    Bu yaxınlarda Naxçıvan Muxtar Respubli-
kası Ali Məclisinin Sədri yanında Bilik Fondu
tərəfindən “Qarabağlar Türbə Kompleksi” adlı
yeni kitab işıq üzü görüb. “Əcəmi” Nəşriyyat-
Poliqrafiya Birliyi tərəfindən nəfis tərtibatla
nəşr olunan kitabda kompleksin tarixi və etno -
qrafik materiallar araşdırılıb, “Qarabağlar”
sözünün etimologiyası, Qarabağlar türbəsinin
memarlıq xüsusiyyətləri, türbə və onun ətrafın-
dakı epiqrafik abidələr tədqiq olunub, türbə ya-
xınlığında olan tarix-memarlıq abidələri haqqında məlumatlar verilib.

Gəncliyimiz, gələcəyimiz     Naxçıvan Muxtar Respublikası Dövlət Sosial
Müdafiə Fondu əmək pensiyalarının maliyyə-
ləşdirilməsini vaxtından əvvəl başa çatdırmış,
pensiyaçıların şəxsi hesablarına 11 milyon 650
min 108 manat köçürülmüşdür. Hesabat ayında
fondun gəlirləri 4 milyon 898 min manat proq-

noza qarşı 6 milyon 904 min 170 manat həc-
mində yerinə yetirilmiş və proqnoz tapşırıqlara
141 faiz əməl olunmuşdur. Həmçinin “Əmək
pensiyaları haqqında” Azərbaycan Respublikası
Qanununa əsasən pensiya hüququ yaranmış
100 vətəndaşa əmək pensiyası təyin olunmuşdur. 
    Azərbaycan Respublikası Prezidentinin
“2017-ci il iyulun 1-dək təyin edilmiş əmək
pensiyalarına qulluq stajına görə əlavələrin ye-
nidən hesablanması Qaydası”nın təsdiq edilməsi
haqqında” 2018-ci il 25 iyun tarixli Fərmanına
uyğun olaraq müvafiq kateqoriyadan olan əmək
pensiyaçılarının pensiyalarına qulluq stajına
görə əlavələr yenidən hesablanaraq artırılmışdır. 

Naxçıvan Muxtar Respublikası
Dövlət Sosial Müdafiə Fondunun

mətbuat xidməti

Əmək pensiyalarının maliyyələşdirilməsi
vaxtından əvvəl başa çatdırılıb

    Muxtar respublikamızda iyul ayında infeksiya
ocaqlarında profilaktik və epidemiya əleyhinə
tədbirlər davam etdirilib. Yenidoğulmuş uşaqların
356-sı idarəolunan yoluxucu xəstəliklərə görə
BSJ, hepatit B, poliomielit peyvəndi alıb. 
    Gözəllik salonlarında, bərbərxanalarda, sto-
matoloji müəssisələrdə, oyun zallarında sani-
tar-gigiyenik qaydalara əməl olunması, işlədilən
alətlərin sterilizasiya edilməsi, obliqat qrup kimi
işçilərin tibbi müayinələrdən keçmələri, dezin-
feksiya ilə bağlı müvafiq tədbirlər görülüb.
    İyul ayı ərzində bakterioloji laboratoriya fəa-
liyyətini davam etdirib. 93 su, 21 yuyuntu və
1075 digər nümunələrin müayinələri aparılıb.
    Obliqat qrupların bakterioloji müayinələri
diqqət mərkəzində saxlanılıb, səhiyyə üzrə 330,
qidalanma sənayesi, ictimai iaşə və ticarət üzrə
173, kommunal sahələr üzrə 95, sürücülük üzrə
3 nəfər müayinədən keçib.
    Kommunal gigiyena laboratoriyasında 87
nümunədə 18, toksikoloji, xarici mühit və ərzaq
məhsullarında zəhərli kimyəvi maddələrin qalıq
miqdarının təyini laboratoriyasında 6 nümunədə
27 müayinə aparılıb.

Naxçıvan Muxtar Respublikası
Səhiyyə Nazirliyinin

mətbuat xidməti

Epidemioloji vəziyyət sabitdir

l”l Yeni nəşrlər l”l

Oxucu m ktubları

    Salam, hörmətli redaksiya!
    Mən Babək rayonunun Zeynəddin
kəndində yaşayıram. Digər kənd sa-
kinləri kimi, bizim də əsas işimiz tə-
sərrüfatla bağlıdır. Uzun illərdir, ta-
xılçılıqla məşğul oluram. Əvvəllər bu
sahəyə maraqgöstərən az idi. Bu da
onunla bağlı idi ki, su problemi, toxum
əldə etmək çətinliyi, lazımi texnikanın
olmaması, üstəgəl, tədarük edilən
məhsulun bazar problemi çoxlarının
əlini bu işdən soyutmuşdu. Uzağa
getməyək, təkcə biçin zamanında
kombayn çatışmazlığı məhsulun sa-
hələrdən vaxtında yığılmamasına gə-
tirib çıxarırdı ki, bu da qazancımıza
mənfi təsir göstərirdi. İndi isə taxıl
əkib-becərənlərə hər cür dövlət dəs-
təyinin göstərilməsi bu işə marağı
xeyli artırıb. Əvvəllər kəndimizin taxıl

sahələrinin məhsulunu biçmək
üçün növbə ilə kombayn gözlə-
yirdik. Hər kəs məhsulunun zay
olmaması üçün gecə-gündüz ça-
lışırdı. İndi isə kəndlinin belə bir
problemi yoxdur. 
    Mən özüm neçə illərdir ki,
kombaynçı olaraq çalışıram. İn-
diyədək istifadə etdiyim kombayn
artıq köhnəlmişdi. Bu yaxınlarda eşit-
dim ki, muxtar respublikaya müxtəlif
təyinatlı kənd təsərrüfatı texnikaları
gətiriblər. “Naxçıvan Aqrolizinq” Açıq
Səhmdar Cəmiyyətinin Babək rayon
bazasına müraciət etdim. Yeni kom-
bayn almaq istədiyimi bildirdim. Mü-
raciətimi nəzərə aldılar. Lazımi sə-
nədləşdirmə işləri aparıldıqdan sonra
ötən ayın sonunda yeni kombayna
sahib oldum. Onu da bildirmək istə-

yirəm ki, muxtar respublikamıza gə-
tirilən kənd təsərrüfatı texnikaları ən
müasir texnikalardır. Xarici bazarlarda
qiyməti yüksək olsa da, sağ olsun
dövlətimizi, bu texnikaları bizə güzəştli
şərtlərlə verir, özü də bazar qiymə-
tindən aşağı. Bu məktubu sizə yaz-
maqda da məqsədim biz torpaq mül-
kiyyətçilərinə yaratdığı şəraitə görə
dövlətimizə minnətdarlıq etməkdir. 

Mətləb HƏZİYEV
Babək rayon Zeynəddin kənd sakini

Texnika sarıdan çətinliyimiz aradan qaldırılıb

    Hörmətli redaksiya!
    Sizə bu məktubu Naxçıvan şəhə-
rindən yazıram. Mənim 45 yaşım var,
fiziki imkanlarım məhduddur. Orta
məktəb illərindən toxuculuğa maraq
göstərmişəm. Ancaq o vaxtlar, sadəcə,
sapla toxuma növünü bacarırdım. Artıq
10 il olar ki, xalça toxumaqla yanaşı,
dekorativ, bədii tikmə, toxuma, kətan
üzərində tikmə ilə də məşğul oluram.
Bu sahədə heç bir yerdə təhsil alma-
mışam, bildiklərimi nənəmdən öyrən-
mişəm. Boş vaxtlarımı, demək olar
ki, sadəcə, xalça toxumaqla keçirirəm
və bundan böyük zövq alıram. Çətin
və səbir tələb edən bir iş olsa da, bu

sahəyə göstərilən diqqət və qayğı
məni daha da həvəsləndirir.
    Ulu öndərimizin əsasını qoyduğu
dövlət qadın siyasəti və xalqımızın milli
dəyərlərini qoruyub yaşatmaq istiqa-
mətində görülən ardıcıl tədbirlər bu
gün muxtar respublikamızda da uğurla
davam etdirilir. Naxçıvan Muxtar Res-
publikası Əmək və Əhalinin Sosial
Müdafiəsi Nazirliyinin və Ailə, Qadın
və Uşaq Problemləri üzrə Dövlət Ko-
mitəsinin birgə təşkilatçılığı ilə muxtar
respublikanın bütün rayonlarında keçiri -
lən tədbirlər, eləcə də qadınların rəsm
və əl işlərindən ibarət sərgi-satışların
təşkil olunması yaradıcı qadınları üzə
çıxarır, onların əməyi qiymətləndirilir. 
     Azərbaycanın qədim xalçaçılıq ənə-
nəsinin formalaşmasında özünəməxsus
yeri olan Naxçıvanın bu sahədə rolunu
artırmaq, elmi əsaslarla inkişafını təmin
etmək məqsədilə Azərbaycan Respub-
likasının Prezidenti cənab İlham Əliyevin
2018-ci il 15 fevral tarixdə imzaladığı
Naxçıvan şəhərində xalça emalatxana-

sının yaradılması ilə bağlı Sərəncam
və Naxçıvan Muxtar Respublikası Ali
Məclisinin Sədri cənab Vasif Talıbovun
sərəncamı ilə təsdiq olunan muxtar res-
publikamızda xalça sənətinin qorunması
və inkişaf etdirilməsi ilə bağlı Dövlət
Proqramı, heç şübhəsiz ki, bu xalq sə-
nətinin yenidən inkişafına, gənc xalçaçılar
nəslinin yetişməsinə səbəb olacaq. Nax-
çıvan Regional Peşə Tədris Mərkəzində
xalçaçı peşəsi üzrə kurs təşkil edilib.
Həyata keçirilən bu tədbirlər xalçaçı
peşəsinə yiyələnmiş şəxslərin məşğul-
luğunun təmin edilməsi baxımından
da mühüm əhəmiyyətə malikdir və
Naxçıvanda qədim milli dəyərlərimizin
daşıyıcısı olan xalçaçılıq sənətinin
zəngin ənənələrinin yaşadılması və in-
kişafında əhəmiyyətli rol oynayacaq.
    Onu da qeyd etmək istəyirəm ki,
iki övadım var. Onlar da mənimlə
birgə bu əl işlərinin hazırlanmasında
iştirak edirlər. Sərgi-satışa çıxardığımız
əl işlərindən əldə etdiyimiz gəlir də
ailəmizə maddi kömək olur.

Züriyyə MUSAYEVA 
Naxçıvan şəhəri

Xalçaçılıq sənəti yaşadılır

    Hörmətli redaksiya!
    Düz 44 il şəhərdaxili nəqliy-
yatda sürücü işləmişəm. Ömrüm
yollarda keçib. Son illər muxtar
respublikada müasir avtobusların
alınaraq xəttə buraxılması, on-
ların tələbata uyğun hərəkət qrafiki ilə işləməsi məni uzun illər
bu sahədə çalışan təcrübəli bir peşə adamı, bir şəhər sakini kimi
nə qədər sevindirir. Gənclər görməsələr də, orta və yaşlı nəslin
nümayəndələri yaxşı bilərlər ki, bugünkü sərnişindaşıma xidməti
20-25 il bundan əvvəlki dövrlə müqayisədə çox yüksək səviy-
yədədir. Hamar, abad yollarımız isə əvvəlki dövrlərlə müqayisəyə
belə, gəlməz. Muxtar respublikadakı güclü inkişaf, hərtərəfli
dövlət qayğısı nəqliyyat sahəsinin də günün tələblərinə uyğun
şəkildə qurulmasına səbəb olub.
    Bu yaxınlarda növbəti dəfə yeni avtobusların xəttə buraxılması
nəqliyyatdan tez-tez istifadə edən bir sərnişin kimi məni çox se-
vindirdi. Yeni avtobuslar şəhərdaxili yollarda hərəkət üçün
xüsusi dizaynı ilə fərqlənir. Rahatlığına da ki söz ola bilməz.
Geniş salonludur, havalandırma yeri, 9 siyirməli şüşəsi var. Bir
sözlə, sərnişinlərin rahatlığı üçün hər cür şəraitə malikdir. 
    Bir dəfə peşə marağımı gizlədə bilməyib elə avtobusda ikən
ailəlikcə bizə simsar olan cavan sürücüdən yeni nəqliyyat
növünün texniki üstünlükləri, keyfiyyəti barədə də soruşdum.
O, sevinclə, ağızdolusu mənə cavab verdi:
    – Əşi, ay dayı, sən bilmərsən, bu avtobuslar uzun işdir! Dizel
yanacağı ilə işləyir. Mexaniki sürət qutusu ilə təchiz olunub.
Mühərriki də ki, AVRO 4 standartına uyğundur. Bax özü də
2 dənə elektron məlumat tablosu var. 
    O danışdıqca uzun illər sürücüsü olduğum, sınıq-salxaqlığı
ilə adamı lap cana gətirən, başabəla avtobus, sərnişinlərin bu
nasazlığa görə bitməyən giley-güzarları bir-bir xəyalımdan gəlib
keçdi. Hələ yolları demirəm. Həmin yarıtmaz yolların ucbatından
sərnişinlərlə birlikdə azmı yarıyolda qalmışdıq? O vaxtlar yol
qəzaları da elə buna görə tez-tez baş verirdi. Nə gizlədim, açığı
həmkarım danışdıqca həsəd hissi keçirirdim: “Belə avtobusla,
özü də işıqlı küçələrlə, şüşə kimi dümdüz yollarla lap gecələr
də sərnişin daşımağa nə var ki? Yerli sərnişinlər də, elə şəhərimizə
gələn qonaqlar da razı qalırlar. Yaşım imkan versə idi, bu
cavanlara qoşulub əvvəlkindən də artıq həvəslə işləyərdim”.
    Mənzilbaşına çatıb sürücü dostumdan ayrılanda: 
     – Oğul, dövlətimiz bu şəraiti yaradıb ki, şəhər camaatına layiqli
xidmət edəsən, onları mənzilbaşına sağ-salamat, problemsiz çat-
dırasan. Bunun üçün gərək yoruldum deməyəsən. Avtobusunu da
həmişə saz vəziyyətdə saxla! Sən də, bax elə rahatca yol gedən biz
sərnişinlər də bu şəraitin, bunu bizim üçün yaradan dövlətimizin
qədir-qiymətini bilməliyik! Yolun açıq olsun, – dedim. 

Sabir HƏŞİMOV
Naxçıvan şəhəri

Yolumuz açıq olsun

    Naxçıvanın qədimliyi, ecazkar gözəllikləri haqqında çox
eşitmişdim. Bu barədə sənədli filmlərə, televiziya verilişlərinə,
videokadrlara çox baxmışdım. Amma, atalar demişkən:
“Yüz eşitməkdənsə, bir görmək yaxşıdır!” Bu diyarı görmək
mənə də qismət oldu! Deyilənlərdən də gözəl imiş. Buranın
qədim tarixi, füsunkar təbiəti, gözoxşayan müasir görünüşü

şair qəlbimi ilhama gətirdi! Təəssüratlarım misra-
misra düzülüb şeirə çevrildi. 
Yeri gəlmişkən, qəzetinizin saytının daimi izləyici-

lərindənəm. Deyim ki, muxtar respublika haqqında
təəssüratlarımın dolğunlaşmasında “Şərq qapısı”nın
xüsusi rolu var. “Oxucu məktubları” rubrikanızda
sizə ünvanlanan məktubları dərc edib ictimailəşdir-
diyinizdən xəbərdaram. Bu şeiri də sizə o ümidlə
göndərirəm ki, qəzetinizdə dərc edəsiniz. Əvvəlcədən
minnətdarlığımı bildirirəm.

Naxçıvan
    Yer üzündə bənzərin yox, ey sevimli diyarım,
    Sənsən mənim şan-şöhrətim, yenilməyən vüqarım. 
    Xan Arazın, Arpaçayın çağlayan qan damarım, 
    Əzəl gündən güvənc yerim, qəlbim-canım Naxçıvan.

    Bir səngərdir qarı düşmən qarşısında dağların,
    Tükənməyən sərvətindir yaşıl donlu bağların. 
    Xoş günlərdən soraq verir toy-büsatlı çağların,
    Mənim qibləm-qibləgahım, and-amanım Naxçıvan.

    Sədərəkdən Culfayacan göz diksə də sənə yad, 
    Anlayır ki, yenilməzdir Şərur, Şahbuz, Ordubad. 
    “Üzən ada”, “Zorbulaq”dan soraq verir Batabat,
    Əlincə tək şan-şöhrətli bir dastanım Naxçıvan.

    Xoş müjdə ver bu günümdən, sabahımdan yenə sən,
    Varlığınla vəcdə gəlsin, fəxr eləsin qoy, Vətən.
    Əzəl gündən arzum budur-harda olsam deyim mən,
    Sənsən mənim qəlbimdəki öz ünvanım Naxçıvan.

Seymur PAŞAYEV 
Gəncə şəhəri, 

Azərbaycan Yazıçılar Birliyi Mingəçevir bölməsinin üzvü 

Naxçıvan deyilənlərdən də gözəl imiş

Təəssürat

    Hörmətli redaksiya! 
    Muxtar respublikamızda gənc və yeni-
yetmələrin asudə vaxtlarının səmərəli təşkil
edilməsi diqqət mərkəzində saxlanılır. 2016-cı
il aprel ayının 2-dən muxtar respublika mək-
təblilərinin, ali təhsil müəssisələrində təhsil
alan fəal tələbələrin, sağlamlıq imkanları
məhdud uşaqların, idmançı gənclərin Ağbulaq
İstirahət Mərkəzinə səyahətlərinin, həmçinin
burada “Yay məktəbi”nin təşkili uşaq
və gənclərin istirahətləri, muxtar respubli-
kamızın dilbər guşəsi ilə tanışlıqları baxı-
mından əhəmiyyətlidir. 
    İyulun 14-də Naxçıvan Dövlət Universi-

tetinin fəallığı ilə seçilən 50-dək tələbəsi
də  bu imkandan yararlanıb. O tələbələrdən

biri də mən idim. Haqqında eşitsəm  də,
bu mərkəzin belə gözəl, səfalı yerdə yer-
ləşdiyini təsəvvür etmirdim. Ağbulağın
təbiəti çox gözəldir. Hər yer təmiz, səliqəli,
havasına da söz ola bilməz. İstirahət üçün
çox gözəl şərait yaradılıb. Müxtəlif idman
yarışlarının, intellektual oyunların ke -
çirilməsi isə biz tələbələrin lap ürəyincə
oldu.  

Universitetin fəal gəncləri üçün mər-
kəzdə “Yay məktəbi”nin təşkili bir daha onu
deməyə asas verir  ki, muxtar respublikamızda

gənclərə, təhsilə böyük dövlət qayğısı gös-
tərilir. Bu, biz tələbələrin yeni tədris ilinə
yeni enerji ilə başlamasına, dərslərdə, ictimai
işlərdə fəal olmasına öz təsirini göstərəcək.
Peşəkar kadr olmaq, öz bilik və intellektimizlə
xalqımıza, dövlətimizə layiqincə xidmət et-
mək üçün əzmkarlıqla, səylə çalışacağıq. 

Günnar FƏRƏCOVA
Naxçıvan Dövlət Universitetinin

Hüquq fakültəsinin ikinci kurs
tələbəsi, Prezident təqaüdçüsü

Mənalı istirahət gənclərə stimul verir

İtmişdir
Babək rayonunun Payız kənd sakini Əliyeva Sahibə Əli qızının adına

verilmiş JN-85A və JN-85B nömrəli “Torpağın mülkiyyətə verilməsinə dair
şəhadətnamə” itdiyindən etibarsız sayılır.

Razılıq l”l Minnətdarlıq l”l


